
	Homilia Prima. Permultis rationibus ostendimus valde congruum fuisse, Angelum, non hominem ad Virginem mitti: decuisse tamen, vt sub effigie humana ei appareret. Deinde, Gabrielis nomen illustramus, ac supremum illum omnium cœlestium spirituum esse, nonnullis coniecturis, & Patrum testimoniis suademus; ac ta[n]dem; quantum intersit ad negotia pertractanda prudentis Nuntij industria vti, edocemus, in illa verba: Missus est Angelus Gabriel à Deo.

	Homilia Secunda. Angelicæ legationis ad Mariam variæ circumstantiæ, loci, & temporis, multiplici eruditione exornantur, & varia, quæ in eis arcana latent, deteguntur in illa verba Lucæ: In mense autem sexto missus est Angelus Gabriel à Deo in Ciuitatem Galilææ, cui nomen Nazareth.

	Homilia Tertia. Circumstantiam loci Angelicæ salutationis prosequentes, dignitatem sacerrimæ Domus Lauretanæ, in qua Verbum caro factum est expendimus; aliasq[ue] circumstantias, Angelicam legationem concomitantes, commemoramus: nonnullaque de Virginibus necessaria Clausura tradimus.

	Homilia Quarta. Quæ latent arcana in illo verbo: Aue: salutationis Angelicæ aperiuntur, vbi mira antithesis, seu contrapositio nominum, Euæ, & Aue, ac personarum Mariæ, & Euæ, ex Patrum doctrina, & aliis à nobis excogitatis proponitur.

	Homilia Quinta. De plenitudine gratiæ Beatiß. Virginis disserere incipimus, verba illia interpretantes, Gratia plena: in quorum expositionem varij nodi soluuntur, multitiplexque gratiæ acceptio secundum morem sacræ Scripturæ proponitur, pariterque ostenditur, Deiparam Mariam secundum omnes illas acceptiones, plenam esse gratia.

	Homilia Sexta. Idem argumentum prosequentes, tàm humana, quàm sacra eruditione eadem verba: Gratia plena: iterum elucidamus, multiplicemque Gratiæ plenitudinem tradimus, & quænam illarum Virgini congruat, ex B. Thoma, & D. Bonauentura edocemus in eadem verba: Aue gratia plena.

	Homilia Septima. Plenitudinem Marianæ gratiæ prosequimur, ostendentes, illam adeò creuisse, vt solius Virginis gratia, omnium sanctorum tàm Angelorum, quàm hominum gratiam in aceruum vnum redactam, præcelleret, in illa verba: Aue gratia plena.

	Homilia Octaua. Vaiis interpretationibus, partim ex sanctorum Patrum fontibus haustis, partim à nobis inuentis, ingenti conceptuum copia, verba illa explicamus: Dominus tecum: Benedicta tu in mulieribus.

	Homilia Nona. Multiplex SS. Patrum expositio in illa verba: Quæ cùm audisset, turbata est in sermone eius, & cogitabat, qualis esset ista salutatio; ex quibus Virginis mira taciturnitas, ac verecundia cum eximia prudentia coniuncta colligitur; variæque, ac permultæ predictæ turbationis causæ traduntur.

	Homilia Decima. Multiplici eruditione exponuntur verba illa Angelica: Ne timeas Maria, inuenisti enim gratia[m] apud Deum; cuius occasione ostenditur, quàm ad difficultates superandas intrepidus sit, qui Deum per gratiam secum habet; è contra verò, quam pauidus, & imbecillis, qui Dei gratia caret.

	Homilia Vndecima. Mariana illa verba: Quomodo fiet istud, quoniam virum non cognosco? multifariam, multisq[ue] modis illustrantur, & ex illis aduersus oblatrantes Hæreticos, constantissima Mariæ fides, integerrima Virginitas, voto constabilita, ac rara & inaudita eius prudentia apertissimè commonstrantur; quorum occasione permulto ad informandos mores traduntur.

	Homilia Duodecima. Expositionibus variis, partim ex priscorum Patrum doctrina, partim à nobis excogitatis enucleamus Angelica illa verba: Spiritus sanctus superueniet in te, & virtus Altissimi obumbrabit tibi.

	Homilia Decimatertia. Ingenti animi conceptionum copia, multiplicique sacræ Scripturæ eruditione elucidantur verba illa: Ecce ancilla Domini: fiat mihi secundùm verbum tuum: vbi de obedientia, humilitate, & fortitudine Virginis permulta traduntur.

	Homilia Decimaquarta. Agitur de Christi Domini conceptione, cuius purissimum Mariæ sanguinem in eius vtero materiam extitisse ostendimus; variaque huius sacerrimæ Conceptionis sacramenta aperimus in illa verba: Ecce concipies, & paries: quæ ad mores etiam informandos conuertimus.

	Homilia Decimaquinta. Post prolata illa verba: Ecce ancilla Domini: celebratas fuisse nuptias in virgineo Mariæ thalamo inter Verbum diuinum, & naturam humanam oste[n]dimus, variisque modis hanc nuptiarum metaphoram illustramus.

	Homilia Decimasexta. Ad elucidandum incarnati Verbi mysterium in Mariæ vtero celebratum, varia, ac multiplici Sanctorum Patrum eruditione, vberrimaque animi conceptionum copia explicantur verba illa D. Ioannis: Et signum magnum apparuit in cœlo: Mulier amicta sole, & luna sub pedibus eius, & in capite eius corona stellarum duodecim.

	Homilia Decimaseptima. Ostendimus aduersus impium hæresiarcham Nestorium, Virginem non solum Matrem Christi, sed pleno ore, Dei Genitricem, esse appellandam, in illa verba: Quod nascetur ex te sanctum, vocabitur filius Dei: pariterque deteguntur calumniæ eiusdem Nestorij, quibus Catholicam hanc veritatem labefactare tentauit.

	Homilia Decimaoctaua. Quam magna, ac præcellens sit dignitas matris Dei, tùm Sanctorum Patrum testimoniis, tùm variis animi conceptionibus aperitur.

	Homilia Decimanona. Deiparæ Virgo vtero suo filium Dei concipiens, Speculo pulchrè comparatur: quam metaphoram variis animi conceptionibus locupletamus.

	Homilia Vigesima. Quæ late[n]t arcana in discessu Angeli à Virgine, panduntur in illa verba: Et discessit ab illa Angelus.

